
JÓANNES BJARTALÍÐ UM TAPIÐ:
-Eg veit ikki heilt hvat hendir har. Har er 
kanska ein lítið løta, har vit sova. Annars 
standa vit heilt ótrúliga væl allan dystin. 
Vit halda teimum næstan frá øllum, men so 
er tað ein støða har ein einfaldur bólturin 
verður spældur upp í millum. Hetta er súrt, 
tí vit standa so væl allan dystin og missa 
tað móti endanum, sigur Jóannes Bjartalíð

Tróndur Jensen og Adrian 
Justinussen eiga stóran 
lut í sigrinum hjá HB, sum 
tryggjar teimum eitt pláss 
í steypafinaluni. Hartil fær 
málskjúttin í dystinum, Ari 
Mohr Olsen, eisini kredit 
fyri at avgera dystin, men so 
sanniliga eisini fyri at arbeiða 
hart allan dystin á tamb. 

Í fyrra hálvleiki er næstan 
ongin munur á liðnum, meðan 
seinni hálvleikur er meiri 
áhugaverdur. HB leggur nógv 
fyri í álopspartinum, meðan 
KÍ kemur til málmøguleikar 
upp á skjótálop.

Tað telur sjálvandi nógv 
upp fyri gestirnar, at teir 
vinna dystin og áhaldandi 
halda fram við at leypa á. 
Tróndur Jensen spældi 
aftur væl á miðvøllinum, har 
hann skipar spælið. Í seinna 

hálvleiki fekk hann eisini 
hjálp frá Adrian Justinussen, 
ið verður fluttur aftur á 
miðjuna og er sterkur á 
bóltinum.

Sum held spæla allir hjá 
HB yvir miðal.

Fyri KÍ standa Kristian 
Joensen og Deni Pavlovic 
sterkir í myndini í 89 
minuttir, men teir eiga hvør 
sín lut í málinum, sum HB 
fær. Simen Sandmæl stendur 
ikki so stekur í myndini, sum 
klaksvíkingar helst høvdu 
ynskt. Hóast KÍ er so nær 
finaluni, so telur tað niður, 
at liðið ikki megar at koma 
longur fram á vøllin og at 
enda tapur dystin.

Tó verður íroknað, at ongin 
spælari á vøllin datt niður í 
millum. Allir 22 sum byrjaðu 
eru væl fyri stríddust væl.

Betri deildin 11. umfar menn

HB	 0	 0
KÍ	 0	 1
VIÐ DJÚPUMÝRU, KLAKSVÍK 22. MAI 2019

Dómari: Petur Reinert

Hann trívist væl í teimum stóru dystunum og tað sást væl í 
Klaksvík. Hann læs flestu – kanska enntá allar – umstríddu 

støðurnar væl. Hartil hevði hann kortini í lummanum so 
leingi, sum kann kundi.

8.5

KÍ - HB 0-1 (0-0)
0-1: Ari Mohr Olsen, 90
HB samantaldur 
vinnari við 2-1

Dómari: Petur Reinert
Stað: Við Djúpumýru, Klaksvík
Dato: 22. mai 2019
Seinna hálvfinala í kappingini 
um løgmanssteypið

KÍ: Kristian Joensen - Jesper 
Brinck, Deni Pavlovic, Ísak 
Simonsen, Ólavur Niclasen 
(Aksel B. Danielsen, 92.) 
- Jóannes Bjartalíð, Simen 
Sandmæl, Jákup B. Andreasen, 
Jóannes K. Danielsen (Jonn 
Johannesen, 84.) - Boris Dosljak 
(Darius Lewis, 92.), Patrik 
Johannesen
Gult kort: Jesper Brinck, 
Kristian Joensen
Venjari: Mikkjal Thomassen

HB: Teitur Matras Gestsson - 
Jógvan Rói Danielsen, Hørður 
Askham, Lasse Andersen, 
Maganus Egilsson - Adrian 
Justinussen, Tróndur Jensen, 
Dan í Soylu (Pætur J. Petersen, 
66.), Símun Samuelsen (Jógvan 
Skeel Nolsøe, 90.) - Sebastian 
Pingel (Bartal Wardum, 66.), Ari 
Mohr Olsen
Gult kort: Magnus Egilsson
Venjari: Heimir Guðjónsson

Spælarametingar:

HB vann aftur miðvøllin


